
	2. Araling Panlipunan –  Ikasiyam na Baitang
Alternative Delivery Mode
Unang Markahan – Modyul 4: Pagkonsumo
Unang Edisyon, 2020
Isinasaad sa Batas Republika 8293, Seksiyon 176 na: Hindi maaaring magkaroon
ng karapatang-sipi sa anomang akda ang Pamahalaan ng Pilipinas. Gayonpaman, kailangan
muna ang pahintulot ng ahensiya o tanggapan ng pamahalaan na naghanda ng akda kung ito
ay pagkakakitaan. Kabilang sa mga maaaring gawin ng nasabing ahensiya o tanggapan ay
ang pagtakda ng kaukulang bayad.
Ang mga akda (kuwento, seleksiyon, tula, awit, larawan, ngalan ng produkto o brand
name, tatak o trademark, palabas sa telebisiyon, pelikula, atbp.) na ginamit sa modyul na ito
ay nagtataglay ng karapatang-ari ng mga iyon. Pinagsumikapang matunton ang mga ito upang
makuha ang pahintulot sa paggamit ng materyales. Hindi inaangkin ng mga tagapaglathala at
mga may-akda ang karapatang-aring iyon. Ang anomang gamit maliban sa modyul na ito ay
kinakailangan ng pahintulot mula sa mga orihinal na may-akda ng mga ito.
Walang anomang parte ng materyales na ito ang maaaring kopyahin o ilimbag sa
anomang paraan nang walang pahintulot sa Kagawaran.
Inilathala ng Kagawaran ng Edukasyon
Kalihim: Leonor Magtolis Briones
Pangalawang Kalihim: Diosdado M. San Antonio
Inilimbag sa Pilipinas ng Department of Education – Schools Division of Bataan
Office Address: Provincial Capitol Compound, Balanga City, Bataan
Telefax: (047) 237-2102
E-mail Address: bataan@deped.gov.ph
Bumuo sa Pagsusulat ng Modyul
Manunulat: Azenith C. Esmabe
Editor: Rosario M. Dela Rosa
Tagasuri: Hamilton Q. Cruz
Tagaguhit: Jhoana Jirah P. Lagman
Tagalapat: Azenith C. Esmabe
Cover Design: Emmanuel S. Gimena, Jr.
Mga Tagapamahala:
Schools Division Superintendent : Romeo M. Alip, PhD, CESO V

Chief Education Supervisor, CID : Milagros M. Peñaflor, PhD
Education Program Supervisor, LRMDS : Edgar E. Garcia, MITE
Education Program Supervisor, ADM : Romeo M. Layug

Division Lead Book Designer : Emmanuel S. Gimena Jr.

Araling Panlipunan
Unang Markahan  – Modyul 4:
Pagkonsumo
 


	4. ii
Paunang Salita
Para sa  tagapagdaloy:
Malugod na pagtanggap sa asignaturang Araling Panlipunan at Ikasiyam na
Baitang ng Alternative Delivery Mode (ADM) Modyul para sa araling Pagkonsumo!
Ang modyul na ito ay pinagtulungang dinisenyo, nilinang at sinuri ng mga
edukador mula sa pampubliko at pampribadong institusyon upang gabayan ka, ang
gurong tagapagdaloy upang matulungang makamit ng mag-aaral ang pamantayang
itinakda ng Kurikulum ng K to12 habang kanilang pinanagumpayan ang pansarili,
panlipunan at pang-ekonomikong hamon sa pag-aaral.
Ang tulong-aral na ito ay umaasang makauugnay ang mag-aaral sa
mapatnubay at malayang pagkatuto na mga gawain ayon sa kanilang kakayahan,
bilis at oras. Naglalayon din itong matulungan ang mag-aaral upang makamit ang
mga kasanayang pan-21 siglo habang isinasaalang-alang ang kanilang mga
pangangailangan at kalagayan.
Bilang karagdagan sa materyal ng pangunahing teksto, makikita ninyo ang
kahong ito sa pinakakatawan ng modyul:
Bilang tagapagdaloy, inaasahang bibigyan mo ng paunang kaalaman ang
mag-aaral kung paano gamitin ang modyul na ito. Kinakailangan ding subaybayan
at itala ang pag-unlad nila habang hinahayaan silang pamahalaan ang kanilang
sariling pagkatuto. Bukod dito, inaasahan mula sa iyo na higit pang hikayatin at
gabayan ang mag-aaral habang isinasagawa ang mga gawaing nakapaloob sa
modyul.
Mga Tala para sa Guro
Ito'y naglalaman ng mga paalala, panulong
o estratehiyang magagamit sa paggabay sa
mag-aaral.
 


	5. iii
Para sa mag-aaral:
Malugod  na pagtanggap sa Araling Panlipunan at Ikasiyam na Baitang ng
Alternative Delivery Mode (ADM) Modyul ukol sa Pagkonsumo!
Ang kamay ay madalas gamiting simbolo ng kakayahan, aksyon at layunin.
Sa pamamagitan ng ating mga kamay tayo ay maaaring matuto, lumikha, at
magsakatuparan ng gawain. Ang kamay sa tulong-aral na ito ay sumisimbolo na
ikaw, bilang isang mag-aaral, ay may angking kakayahang matutuhan ang mga
kaugnay na kompetensi at kasanayan. Ang iyong pang-akademikong tagumpay ay
nakasalalay sa iyong sarili o sa iyong mga kamay.
Ang modyul na ito ay ginawa bilang tugon sa iyong pangangailangan. Layunin
nitong matulungan ka sa iyong pag-aaral habang wala ka sa loob ng silid-aralan.
Hangad din nitong madulutan ka ng mga makabuluhang oportunidad sa pagkatuto.
Ang modyul na ito ay may mga bahagi at icon na dapat mong maunawaan.
Alamin Sa bahaging ito, malalaman mo ang mga
dapat mong matutuhan sa modyul.
Subukin Sa pagsusulit na ito, makikita natin kung
ano na ang kaalaman mo sa aralin ng
modyul. Kung nakuha mo ang lahat ng
tamang sagot (100%), maaari mong laktawan
ang bahaging ito ng modyul.
Balikan Ito ay maikling pagsasanay o balik-aral
upang matulungan kang maiugnay ang
kasalukuyang aralin sa naunang leksyon.
Tuklasin Sa bahaging ito, ang bagong aralin ay
ipakikilala sa iyo sa maraming paraan tulad
ng isang kuwento, awitin, tula, pambukas na
suliranin, gawain o isang sitwasyon.
Suriin Sa seksyong ito, bibigyan ka ng maikling
pagtalakay sa aralin. Layunin nitong
matulungan kang maunawaan ang bagong
konsepto at mga kasanayan.
Pagyamanin Binubuo ito ng mga gawaing para sa
malayang pagsasanay upang mapagtibay ang
iyong pang-unawa at mga kasanayan sa
paksa. Maaari mong iwasto ang mga sagot
mo sa pagsasanay gamit ang susi sa
pagwawasto sa huling bahagi ng modyul.
 


	6. iv
Isaisip Naglalaman ito  ng mga katanungan o
pupunan ang patlang ng pangungusap o
talata upang maproseso kung anong
natutuhan mo mula sa aralin.
Isagawa Ito ay naglalaman ng gawaing makatutulong
sa iyo upang maisalin ang bagong kaalaman
o kasanayan sa tunay na sitwasyon o
realidad ng buhay.
Tayahin Ito ay gawain na naglalayong matasa o
masukat ang antas ng pagkatuto sa
pagkamit ng natutuhang kompetensi.
Karagdagang
Gawain
Sa bahaging ito, may ibibigay sa iyong
panibagong gawain upang pagyamanin ang
iyong kaalaman o kasanayan sa natutuhang
aralin.
Susi sa Pagwawasto Naglalaman ito ng mga tamang sagot sa lahat
ng mga gawain sa modyul.
Sa katapusan ng modyul na ito, makikita mo rin ang:
Ang sumusunod ay mahahalagang paalala sa paggamit ng modyul na ito:
1. Gamitin ang modyul nang may pag-iingat. Huwag lalagyan ng anumang
marka o sulat ang anumang bahagi ng modyul. Gumamit ng hiwalay na papel
sa pagsagot sa mga pagsasanay.
2. Huwag kalimutang sagutin ang Subukin bago lumipat sa iba pang gawaing
napapaloob sa modyul.
3. Basahing mabuti ang mga panuto bago gawin ang bawat pagsasanay.
4. Obserbahan ang katapatan at integridad sa pagsasagawa ng mga gawain at
sa pagwawasto ng mga kasagutan.
5. Tapusin ang kasalukuyang gawain bago pumunta sa iba pang pagsasanay.
6. Pakibalik ang modyul na ito sa iyong guro o tagapagdaloy kung tapos nang
sagutin lahat ng pagsasanay.
Kung sakaling ikaw ay mahirapang sagutin ang mga gawain sa modyul na ito,
huwag mag-aalinlangang konsultahin ang inyong guro o tagapagdaloy. Maaari ka
rin humingi ng tulong sa iyong mga magulang, sa nakatatanda mong kapatid o sino
man sa iyong mga kasama sa bahay na mas nakatatanda sa iyo. Laging itanim sa
iyong isipang hindi ka nag-iisa.
Umaasa kami, sa pamamagitan ng modyul na ito, makararanas ka ng
makahulugang pagkatuto at makakakuha ka ng malalim na pang-unawa sa
kaugnay na mga kompetensi. Kaya mo ito!
Sanggunian
Ito ang talaan ng lahat ng pinagkuhanan sa
paglikha o paglinang ng modyul na ito.
 


	7. 1
Alamin
Ang modyul na  ito ay idinisenyo at isinulat upang tulungan kang maunawaan at
maisabuhay ang mga pangunahing konsepto ng ekonomiks bilang batayan ng
matalino at maunlad na pang-araw-araw na pamumuhay.
Matapos ang modyul na ito, inaasahang matutuhan mo ang:
Aralin 1: Pagkonsumo
a. nasusuri ang mga salik na nakakaapekto sa pagkonsumo
(AP9MKE-Ih-16); at
b. naipagtatanggol ang mga karapatan at nagagampanan ang mga tungkulin
bilang isang mamimili (AP9MKE-Ih-18).
 


	8. 2
Subukin
Basahin at unawain  mong mabuti ang sumusunod na aytem. Isulat ang titik ng
iyong sagot sa iyong kwaderno.
1. Si Andrea ay hilig gayahin ang mga nabibiling gamit ng kanyang bestfriend na si
Erica. Dahil dito ay nadagdagan ang kanyang pagkonsumo. Anong salik ang
nakakaapekto sa pagkonsumo ni Andrea?
a. pag-aanunsiyo c. pagpapahalaga
b. imitasyon d. pagkakautang
2. Ito ay ang paggamit ng produkto o serbisyo bilang pagtugon sa pangangailangan
at kagustuhan ng tao.
a. pamimili c. alokasyon
b. pagkonsumo d. produksiyon
3. Ito ang kalipunan ng mga patakarang nagbibigay ng proteksiyon at nangangalaga
sa interes ng mga mamimili.
a. Republic Act 7344 c. Republic Act 7384
b. Republic Act 7354 d. Republic act 7394
4. Si Aling Alicia ay nakaranas ng hindi magandang epekto sa sabon na kaniyang
nabili. Ito ay napatunayan ayon sa pagsusuri na ginawa sa kanya. Nais niyang
magreklamo. Aling karapatan ng mamimili ang maaari niyang magamit?
a. karapatan sa patalastasan c. karapatang pumili
b. karapatang dinggin d. karapatan sa kaligtasan
5. Ang uri ng pagkonsumo na ito ay tumutukoy sa agarang paggamit ng produkto at
agarang pagtugon sa pangangailangan.
a. produktibo c. maaksaya
b. tuwiran d. mapanganib
6. Naisip ni Lea na magbenta ng mga tinahi niyang facemask mula sa tela na
kaniyang nabili. Anong uri ito ng pagkonsumo?
a. produktibo c. maaksaya
b. tuwiran d. mapanganib
7. Naisip ni Mang Ambo na bumili ng isang kabang bigas upang paghandaan ang
nalalapit na tag-ulan na kung saan ay maaaring tumaas ang presyo ng bigas. Aling
salik ang nakaapekto sa pagkonsumo ni Mang Ambo?
a. okasyon c. mga inaasahan
b. panggagaya d. pag-aanunsiyo
8. May karapatan ang tao na mapangalagaan laban sa false advertising. Aling
karapatan ng konsyumer ang tinutukoy?
a. karapatan sa edukasyon c. karapatang pumili
b. karapatan sa tamang impormasyon d. karapatan sa kaligtasan
 


	9. 3
9. Nagkaroon ng  ASF o African Swine Flu ang mga baboy. Ito ay inanusyo sa mga
mamamayan para sa kanilang kaalaman ukol sa sakit na ito ng mga baboy. Aling
karapatan ang tumutukoy dito?
a. karapatan sa kaligtasan c. karapatan sa edukasyon
b. karapatang bayaran d. karapatan sa pangangailangan
10. Si Mang Rolando ay nakakaubos ng dalawang pakete ng sigarilyo sa araw-araw.
Anong uri ito ng pagkonsumo?
a. produktibo c. maaksaya
b. tuwiran d. mapanganib
11. Kinakailangan mong suriin ang mga produkto na iyong binibili. Tingnan ang
kalidad nito, presyo at paraan ng paggamit. Anong tungkulin ng konsyumer ang
tinutukoy dito?
a. pagkilos c. magkaisa
b. maalam d. malasakit sa lipunan
12. Kung ang isang produkto na iyong nabili ay hindi masyadong nagamit at hindi
nagbigay sa iyo ng kasiyahan, anong uri ito ng pagkonsumo?
a. produktibo c. maaksaya
b. tuwiran d. mapanganib
13. Paano nakakaapekto ang kita sa pagkonsumo?
a. Kung mataas ang kita, mababa ang pagkonsumo.
b. Kung mababa ang kita, mataas ang pagkonsumo.
c. Kung mataas ang kita, mataas ang pagkonsumo.
d. Kung mababa ang kita, mababa ang pagkonsumo
14. Sa pagbili ng isda, maaari mong suriin ang mga ito kung sariwa pa ba o bilasa
na. Maaari mo itong hawakan at ibalik kung hindi mo nagustuhan. Anong karapatan
ang iyong ginamit?
a. karapatang pumili c. karapatang dinggin
b. karapatan sa edukasyon d. karapatan sa tamang impormasyon
15. Kung may nangyayaring pandaraya sa pamilihan, kailangan itong isumbong. Ito
ay iyong tungkulin bilang mamimili. Aling tungkulin ang tinutukoy?
a. kamalayan sa kapaligiran c. maging maalam at mapanuri
b. pagmamalasakit sa lipunan d. umaksyon at kumilos

Aralin
1 Pagkonsumo
Bilang mamamayan  na bahagi ng ekonomiya ng bansa, nararapat lamang na
maunawaan natin ang konsepto ng pagkonsumo. Kailangang masuri natin ang mga
salik na nakakaapekto sa ating pagkonsumo ng mga produkto at serbisyo. Nararapat
din na malaman natin kung paano maipagtatanggol ang ating mga karapatan na
may mga kaakibat din na mga tungkulin bilang konsyumer o mamimili.
Balikan
Bago tayo tumungo sa bagong aralin, ating balikan ang paksa ukol sa produksiyon.
Tingnan natin kung naaalala mo pa ang tungkol sa produksiyon sa pamamagitan ng
pagsagot sa gawain.
Kunin ang iyong kwaderno at kumpletuhin mo ang dayagram sa ibaba.
Mga Salik ng
Produksiyon

Tuklasin
Tayong lahat ay  mga konsyumer, ngunit iba’t iba ang katangian natin bilang mga
mamimili. Alam ko na kilala mo ang iyong sarili sa kung paano ka bumili ng
produkto o serbisyo. Kunin mo ang iyong kwaderno at ilista ang iyong mga katangian
bilang isang mamimili.
Mga Tala para sa Guro
Ang modyul na ito ay naghahanda sa mga mag-aaral upang
maunawaan at maisabuhay ang konsepto ng pagkonsumo at mga
salik na nakaaapekto rito pati na ang pagtatanggol sa karapatan
bilang mamimili na may kaakibat na mga tungkulin.
Mga Katangian Ko
Bilang Mamimili
________________________
________________________
________________________
________________________
________________________
________________________

Suriin
Iyong basahin at  unawain ang sumusunod na teksto.
Pagkonsumo
Ang pagkonsumo ay ang paggamit ng tao ng isang produkto o serbisyo
upang matustusan ang kanyang pangangailangan at kagustuhan sa
araw-araw.
Mga Uri ng Pagkonsumo
1. Tuwiran – ito ay tumutukoy sa agarang paggamit ng produkto upang
matugunan ang pangangailangan at magtamo ng kasiyahan.
Halimbawa: Nauuhaw ka at bumili ka ng malamig nasoftdrinks.
2. Produktibo – pagbili ng isang produkto upang makalikha ng bagong
produkto na maaaring pagkakitaan.
Halimbawa: Pagbili ng tela at pagtahi ng kurtina at pagbebenta nito.
3. Maaksaya – pagbili ng isang produkto ngunit hindi gaanong ginagamit
o kaya ay hindi nakamit ang kasiyahan sa pagbili nito.
Halimbawa: Pagbili ng maraming pagkain ngunit hindi naubos at napanis
lamang ang mga ito.
4. Mapanganib – pagbili at paggamit ng produkto na nagdudulot ng
pinsala sa kalusugan.
Halimbawa: Paninigarilyo at pag-inom ng alak.
Mga Salik na Nakaaapekto sa Pagkonsumo
1. Presyo – Ito ang unang inaalam ng konsyumer kung kaya ba niyang
bilhin ang produkto o serbisyo at dapat ay nakaayon sa kanyang budget.
Naiimpluwensiyahan ng presyo ang pagkonsumo dahil kung mataas ang
presyo ng produkto ay kakaunti ang bibili nito. Mas pinipili ng tao ang
produktong mura at kakasya sa kanyang budget. Mas masaya ang tao
kung mayroong sale o discount.
2. Kita – Apektado ng kita ang pagkonsumo ng tao. Kung mataas ang kita,
mas marami ang mabibiling produkto. Kung mababa naman ang sahod,
makokontento na ang tao sa mga murang produkto.

3. Pag-aanunsiyo –  Madali itong makaimpluwensiya sa mga tao dahil sa
mga istratehiyang ginagamit ng mga negosyante upang maakit ang
konsyumer. Tumataas ang pagkonsumo ng tao dahil sa paggaya sa
nakikita sa tv, dyaryo o social media.
4. Panahon – Naapektuhan ng panahon sa ating bansa ang pagkonsumo
ng tao. Kung tag-init ay mabenta ang mga portable swimming pool. Kung
tag-ulan naman ay mabenta ang payong at kapote.
5. Mga Inaasahan – Ang mga maaaring mangyari sa hinaharap ay
nakakaapekto sa pagkonsumo. Isang halimbawa ay kapag may
inaasahang bagyo, mamimili ng mga sobrang produktong kailangan sa
kalamidad ang mga tao kung kaya’t tumataas ang kanyang
pagkonsumo.
6. Panggagaya (Imitation) – Ang mga tao ay mahilig bumili ng produkto
na nakikita sa iba lalo na sa kaibigan na nagpapataas ng kanyang
pagkonsumo.
7. Okasyon – Tumataas ang pagkonsumo ng tao lalo na kung may
okasyon tulad ng kaarawan, Pasko, Bagong Taon at iba pa.
8. Pagkakautang – Ang isang tao na maraming utang na dapat bayaran
ay maaaring bumaba ang pagkonsumo dahil sa paglalaan ng bahagi ng
kaniyang salapi upang mabayaran ang kaniyang utang.

Mga Karapatan ng  Mamimili
Republic Act 7394 (Consumer Act of the Philippines) –
kalipunan ng mga patakarang nagbibigay ng proteksiyon at
nangangalaga sa interes ng mga mamimili.
1. Karapatan sa pangunahing pangangailangan. May karapatan
ang tao sa sapat na suplay ng produkto, maayos na serbisyo at
makatarungang presyo, pangangalagang pagkalusugan at
edukasyon.
2. Karapatan sa Kaligtasan. May karapatan ang tao na tiyaking
ligtas ang produkto laban sa anumang mapaminsalang kemikal o
panganib sa kalusugan. Dapat manatili ring malinis ang mga lugar
na pinagtitindahan.
3. Karapatan sa Tamang Impormasyon. May karapatan ang tao
na mapangalagaan laban sa false advertising o maling
impormasyon at etiketa.
4. Karapatang Pumili. Ang mamimili ay may karapatang pumili at
siyasatin ang isang produkto bago bilhin.
5. Karapatang Dinggin. Karapatan ng mamimili na mabigyan ng
kaparaanang maghain ng reklamo o daing at madinig ang mga ito
sa ilalim ng due process of law.
6. Karapatang Bayaran at Tumbasan sa Anumang Kapinsalaan.
May karapatan ang mamimili na mabayaran sa pinsalang idinulot
ng produkto, ito man ay pagkakamali, kapabayaan o masamang
hangarin.
7. Karapatan sa Edukasyon. Ang konsyumer ay dapat bigyan ng
pagkakataon na dumalo sa mga samahan, pagpupulong at
pagsasanay upang maging matalinong mamimili.

Pagyamanin
Ngayong natapos mo  nang basahin at pagnilayan ang teksto, hinahamon kitang
sagutan ang mga gawain sa ibaba sa iyong kwaderno.
A. Tukuyin ang uri ng pagkonsumo na ipinapakita sa bawat sitwasyon.
1. Si Andi ay nagugutom pagkagaling niya sa eskwela. Bumili siya ng instant pancit
canton at agad itong iniluto at kinain.
2. Mahilig sa mga pagdiriwang si Mang Alfonso. Sa bawat okasyon sa kaniyang bahay
ay hindi mawawala ang mga kinahiligan niyang brand ng alak.
3. Napunta sa grocery store si Alicia. Nakakita siya ng harina, butter at itlog. Nakaisip
agad siya na gumawa ng pancakes at ibenta sa kaniyang mga kapitbahay.
Mga Tungkulin ng Mamimili
1. Maging maalam at mapanuri. Pagsuri sa presyo, kalidad
at paraan ng paggamit ng produkto.
2. Umaksyon o kumilos. Kung may nangyayaring pandaraya,
dapat itong isumbong sa mga kinauukulan.
3. Kamalayan sa kapaligiran. Kailangang mabatid at
isaalang-alang ang kahihinatnan ng kapaligiran ng
produktong gagamitin pati na rin ang wastong pagtatapon ng
pinaglagyan ng produktong kinunsumo.
4. Magkaisa. Kailangang magkaisa upang lalong umunlad
ang panlipunang kondisyon at lalong lumawak ang
impluwensiya sa pagsusulong ng karapatan ng kapwa
mamimili.
5. Pagmamalasakit sa Lipunan. Alamin ang ibubunga ng
pagkonsumo sa ibang mamamayan lalo na sa mahihirap.

4. Umorder si  Andrew ng sapatos sa online shop. Sinabi niya ang sukat ng kanyang
paa. Naideliver agad ang kaniyang order ngunit hindi niya inaasahan na maliit ang
sukat nito para sa kaniyang paa. Hindi niya nagamit ang kaniyang inorder.
5. May mga darating na bisita si Aling Martha. Bumili siya ng maraming klase ng
prutas para sa kanyang mga bisita. Hindi dumating lahat ang mga inaasahan niyang
bisita. Marami ang natirang prutas at ang mga ito ay nabulok lamang at nasira.
B. Suriin mo ang mga sitwasyon. Tukuyin ang salik ng pagkonsumo na inilalarawan.
6. Nagkita ang magkaibigang Lea at Sarah. Inimbitahan ni Lea si Sarah sa
piyestahan sa kanilang barangay sa susunod na Linggo.
7. Nabalitaan ni Myra na magkakaroon ng discount sa mga piling produkto sa grocery
store na magbubukas malapit sa bahay nila. Ang mga ganitong pagkakataon ang
hinihintay niya upang marami siyang mabili sa mababang halaga.
8. Maraming pimples si Billy bunsod ng kaniyang pagbibinata. Napanood niya sa
isang social media na maaaring itong matanggal ng produktong ibinebenta online.
Naisip niya na bumili nito.
9. Mababa lamang ang kinikita ni Aling Susan sa paglalabada. Dahil dito, kakaunti
lamang ang kaniyang nabibiling pagkain para sa pamilya niya.
10. Nagmomotor lamang si Paolo papasok ng kaniyang trabaho. Panahon na naman
ng tag-ulan kung kaya’t naisip niya na bumili ng kapote at bota upang magamit niya.
Isaisip
Alalahanin mo muli ang iyong natutunan sa ating aralin. Sagutin ang mga tanong
ukol sa ating paksa sa iyong kwaderno.
1. Ano ang kahulugan ng pagkonsumo?
2. Ano-ano ang mga uri ng pagkonsumo?
3. Ano-ano ang mga salik na nakaaapekto sa ating pagkonsumo?
4. Ano-ano ang mga karapatan natin bilang mga mamimili?
5. Ano-ano ang mga kaakibat na tungkulin ng mga karapatan natin bilang mamimili
 


	17. 11
Isagawa
Ngayong alam mo  na ang katuturan ng pagkonsumo at mga karapatan at tungkulin
mo bilang konsyumer, hinahamon kita na ilapat mo ito sa iyong pang-araw-araw na
pamumuhay. Basahin mo ang sitwasyon sa ibaba at sagutan ang mga tanong sa
iyong kwadeno.
A. Nautusan ka ng iyong ina na pumunta sa palengke upang bumili ng prutas. Sa
iyong pakikipag-usap sa tindera ng prutas, ayaw niyang pumayag na hawakan mo
ang paninda niyang mangga at saging dahil baka malamog daw ang mga ito. Nais
mo lamang makita kung baka may sira ang mga ito.
1. Ano ang iyong gagawin? Bakit?
2. Anong karapatan mo bilang mamimili ang maaari mong gamitin? Ipaliwanag.
3. Anong tungkulin mo bilang mamimili ang nababagay sa sitwasyon? Ipaliwanag.
Narito ang rubriks bilang gabay sa iyong pagsasagot.
Puntos Krayterya
4-5 Natukoy ang karapatan at tungkulin ng mamimili at naipaliwanag
ng maayos at malinaw.
2-3 Natukoy ang karapatan at tungkulin ng mamimili ngunit hindi
maayos na naipaliwanag.
1 Natukoy ang karapatan at tungkulin ng mamimili ngunit walang
paliwanag.

B. Lagyan ng  bilang ayon sa kung gaano kadalas mong ginagawa ang mga nasa
bawat aytem. Isulat ang iyong sagot sa iyong kwaderno.
Gawain
1. Inirereklamo ang depektibong produkto.
2. Sinusuri ang produkto bago bilhin.
3. Naeengganyo sa mga patalastas sa telebisyon tungkol sa
isang produkto.
4. Gumagamit ng reusable bag kapag namamalengke.
5. Mapagtanong ukol sa produktong binibili.
3 - Madalas
2 - Minsan
1 - Madalang
Tayahin
A. Suriin ang bawat pangungusap sa ibaba. Anong karapatan ang kailangan mong
ipagtanggol bilang isang konsyumer ang makikita sa bawat sitwasyon? Isulat ang
iyong sagot sa iyong kwaderno.
1. Nakita ni Maria na maraming nagkalat na dumi ng ipis sa kusina ng isang
karinderya na kanilang kinakainan.
2. Ibinebenta kay Lucio ang isang produkto na ang impormasyon ay nakasulat sa
salitang Intsik.
3. Nalapnos at nasugat ang balat ni Heidi dahil sa sabon na pampaputi na kaniyang
ginamit. Siya ay naghain ng reklamo at napatunayan na ang nangyari sa kaniyang
balat ay dulot ng sabon na kaniyang nabili.
4. Pinigilan si Aling Martha na siyasatin ang karne ng manok na kaniyang bibilhin
sa palengke.
5. Inanunsyo ng gobyerno na may red tide kung kaya’t pinayuhan ang mamamayan
na hindi ligtas ang pagkain ng mga piling lamang dagat.
6. Walang kalakip na users manual ang nabiling oven toaster ni Bea.
7. Nauuso ang pagbebenta ng double dead na karne ng baboy.

8. Ikaw ay  nagpaserbisyo ng hair rebonding sa isang sikat na salon at nagbayad ng
mahal ngunit nasunog ang iyong buhok. Nagpadala ka ng letter of complaint sa
ahensiya ng pamahalaan.
9. Mayroong isang pagpupulong kung saan tatalakayin ang consumer’s rights.
10. Nagkaroon ng sakit ang ina ni Sam. Hindi ito tinanggap sa ospital na kaniyang
pinagdalhan.
B. Tukuyin ang tungkulin ng mamimili na ginagampanan sa bawat sitwasyon. Isulat
ang sagot sa iyong kwaderno.
1. Madaya sa timbang ang isang tindera sa palengke. Ito ay isinumbong agad ni Nery
sa kinauukulan.
2. Sinusuring mabuti ni Aling Sally ang kalidad at expiration date ng mga de-latang
kaniyang binibili.
3. Matapos mamalengke ni Aling Linda, iniayos niya ang pagtatapon ng pinaglagyan
ng mga produkto na kaniyang nabili. Inihiwalay ang nabubulok sa di-nabubulok.
4. Nagkaisa ang mga mamimili sa isang barangay upang solusyunan ang di-
makatuwirang bentahan ng produkto sa kanilang palengke.
5. Gumagamit si Luisa ng reusable bag kapag siya ay pumupunta ng grocery store.
Karagdagang Gawain
Isang malugod na pagbati dahil natapos mo ang aralin. Narito ang ilang mga gawain
para mas mahasa pa ang iyong kasanayan sa aralin.
A. Magsagawa ng isang interview sa iyong magulang. Gawing gabay ang mga tanong
sa ibaba. Isulat ang mga sagot sa iyong kwaderno.
1. Ano ang huling produkto na binili ng iyong magulang sa isang supermarket o
grocery store?
2. Magkano ito?
3. Natugunan ba nito ang inyong pangangailangan?
4. Natamo ba ang kasiyahan sa pagbili nito?
5. Bakit niya ito binili?

B. Manood sa  telebisyon o gumupit mula sa dyaryo ng balita ukol sa mga taong
nabiktima sa pagbili ng produkto. Isulat ang detalye ng balita sa iyong kwaderno.
____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________
Interview
Pangalan: Edad:

Susi sa Pagwawasto
Subukin:
1.
b
2.
b
3.
d
4.
b
5.
b
6.
a
7.
c
8.
b
9.
a
10.
d
11.
b
12.
c
13.
c/d
14.
a
15.
d
Pagyamanin:
1.
Tuwiran
2.
Mapanganib
3.
Produktibo
4.
Maaksaya
5.
Maaksya
6.
Okasyon
7.
Presyo
8.
Pag-aanunsiyo
9.
Kita
10.
Panahon
Pagyamanin:
1.
Tuwiran
2.
Mapanganib
3.
Produktibo
4.
Maaksaya
5.
Maaksya
6.
Okasyon
7.
Presyo
8.
Pag-aanunsiyo
9.
Kita
10.
Panahon
Tayahin:
Karapatan
sa/na….
1.
Kaligtasan
2.
Tamang
Impormasyon
3.
Bayaran
at
Tumbasan
sa
Pinsala
4.
Pumili
5.
Kaligtasan
6.
Tamang
Impormasyon
7.
Kaligtasan
8.
Dinggin
9.
Edukasyon
10.
Pangunahing
Pangangailangan
B.
11.
Umaksyon
at
Kumilos
12.
Maging
Maalam
at
Mapanuri
13.
Kamalayan
sa
Kapaligiran
14.
Magkaisa
15.
Kamalayan
sa
Kapaligiran

Isaisip:
1.
Paggamit
ng
produkto
upang
matugunan
4.
Karapatan
sa
pangunahing
ang
pangangailangan
2.
Tuwiran
Karapatan
sa
kaligtasan
Produktibo
Karapatan
sa
tamang
impormasyon
Maaksaya
Karapatang
pumili
Mapanganib
Karapatang
dinggin
3.
Presyo
Karapatang
bayaran
at
tumbasan
sa
Kita
anumang
kapinsalaan
Anunsyo
Karapatan
sa
edukasyon
Panahon
Inaasahan
5.
Maging
maalam
at
mapanuri
Imitation
Umaksyon
at
kumilos
Okasyon
Kamalayan
sa
kapaligiran
Utang
Magkaisa
Pagmamalasakit
sa
lipunan

